
ББК 91.9:63

Р 95

УДК 016:929 

            Рысбеков Тұяқбай Зейітұлы: биобиблиографиялық көрсеткіш. - Орал: М. Өтемісов ат. БҚМУ РБО, 2017. - 121 б. 

     Ұсынылып отырған биобиблиографиялық көрсеткіш – тарих ғылымдарының докторы, профессор, Қазақстан жоғары мектептері академиясының Академігі, ҚР әлеуметтік және гуманитарлық ғылымдар  академиясының, Балтық педагогикалық академиясының,  Халықаралық жоғары мектеп  ғылым академиясының академигі (Мәскеу), Академияның Батыс Қазақстан   бөлімшесінің  төрағасы және академик хатшысы, халықаралық Еуразия қозғалысы Жоғары Кеңесінің мүшесі Тұяқбай Зейітұлы Рысбековке арналады.

     Библиографияға ғалымның өмірі мен шығармашылық қызметін сипаттайтын мәліметтер, оның еңбектері мен ол туралы жазылған дүниелер 6 қыркүйек 2017 жылғы көрсеткіш материалдарында  хронологиялық әріптермен  енгізілген.

Көрсеткіш ғаламдарға, ізденушілерге, студенттерге, оқытушыларға, көзі қырақты көпшілік оқырман қауымға арналады.

           Рысбеков Туякбай Зеитович: биобиблиографический указатель.  -Уральск: РИЦ ЗКГУ им. М.Утемисова, 2017.- 121 с.
           Предлагаемый биобиблиографический указатель посвящен доктору исторических наук, профессору, академику Академии гуманитарных и социальных наук РК, Балтийской педагогической академии (СПб), Международной академии науки Высшей школы (Москва), академику-секретарю и председателю Западно-Казахстанского отделения академии, члену Высшего Совета международного Евразийского движения Туякбаю Зеитовичу Рысбекову.
            В указатель включены материалы, характеризующие жизнь и творческую деятельность ученого, перечень его публикаций и материалы о нем, охваченные по 6 сентября 2017 года. Материалы расположены в хронологическом порядке.

Указатель предназначен для студентов, преподавателей, научных работников и широкого круга читателей.
ББК 91.9:63

( М.Өтемісов атындағы БҚМУ Баспа орталығы, 2017
Тұңғиық тарихтың тамыршысы

Ғалым Тұяқбай Рысбеков туралы толғаныс

Ата-бабалар қалыптастырған қасиетті әдет-ғұрыптармен, салт-дәстүрлермен өмір сүрген өнегелі отбасыларды халқымыз текті әулеттер қатарында бағалаған. Бұл орайда, 1947 жылдың 25 шілдесі күні дүниеге келген перзентіне Тұяқбай деп ат қойган Зейіт пен Дәнеқыз ананың осы сөзге лайық болмағы даусыз. Жамбыл облысы, Талас ауданының Ақжол ауылындағы және сол өңірдегі ағайындарға кеңінен танымал Рысбек әулетінің өнегелі отбасында жалғыз перзент Тұяқбайдың жастайынан дүниеге келген - адамгершілік-имандылық қасиеттермен қалыптасып өсуіне ықпал еткені хақ.
Оның балалық, жасөспірімдік шағы - киелі Әулиеата атырабының тарихи өңірі - Талас ауданы Ақкөл ауылының көркем табиғаты аясында өтті. Арындап ағатын Талас өзенінің кейде таситындығы, кейде шымырлап ағатыны бала Тұяқбайдың жандүниесіне айрықша әсер беретінді. Сонымен бірге, бірде Қаратаудың басын бұлт тұмшаласа, бірде көкпен ұштасқан шыңдарын ақ қар, көк мұз көмкерген көгілдір нұрға оранған келбетімен балалық қиялын өрістететін. Тұяқбайдың балалық, бозбалалық шағы өткен Қарт Қаратаудың қия беткейлері, жоталары да, Таластың арынды ағысы да болашақ әлемге шақыратын.
АЛҒАШҚЫ ҚАДАМ

Жалпы адамзат, оның ішінде қазақ халқын орны толмас қайғыға, қасіретке, шы- ғынға ұшыратқан соғыстан кейінгі жаңа буын ұрпақ өртеңнен өркендеген өскіндер- дей тұрмыстың барлық салаларында қарқынды екпінмен еңбек етті. Сондай өрендердің бірі - Тұяқбай білім алу сапарының алғашқы кезеңінде орталау мектепті үздік бітіріп, одан кейін Жамбыл (қазіргі Тараз) қаласын- дағы Абай атындағы педагогикалық учили- щеде арнаулы орта білім алды.
Тараз қаласында білім алған жылдарында жасөспірім Тұяқбайдың туған халқының көпғасырлық тарихын жан-жақты тануға, зерттеуге-зерделеуге деген құштарлығы қалыптаса бастады. Осы жердегі Тектұрмас әулие- баба, Қарахан баба, Айша Бибі, Бабаджа-Хатунның және т.б. ондаған қасиетті тарихи кесенелердің ұлағатын сезіне түсті. Педагогикалық училищеде оқып жүрген жылдарында оқу орнындағы «Мұғалім» атты қабырға газетінің редакторы болып, әралуан тақырыптарға мақалалар жазуға машықтанды. Оған курс жетекшісі Майра Ыбыраева ұстазының ықпалы мол болды. Кейін сол ұлағатты ұстазы көрнекті жазушы Әзілхан Нұршайықовтың «Махаббат, қызық мол жылдар» романындағы әдеби кейіпкердің түптұлғасы (прототипі) екенін білді. Педагогикалық училищеде білім алған жылдары ұлағатты ұстаз- дарының ұйымдастыруымен қазақтың көрнекті ғалымдарымен ғылыми-танымдық мәні зор дидарласулар жиі өткізілетін. Ізденіске құштар Тұяқбай сынды жастардың болашаққа бағдар түзеуінде аталған оқу орнына келген көрнекті тұлға Төлеген Тәжібаевтың дәрістері айтарлықтай әсер етті. Соны- мен бірге, қазақ тіл біліміндегі көрнекті ғалымдардың бірі Мәулен Балақаевтың да арнайы өткізген сұхбат-дәрістері жас Тұяқбайға зор әсерін тигізді.
Тұяқбай Зейітұлының тағдырында С.М. Киров атындағы Қазақ мемлекеттік (қазіргі Әл-Фараби атындағы Қазақ ұлттық) университетінің тарих факультетінде (1966-1970 жж.) оқыған жылдары елеулі орын алады.
Танымал ғалым-ұстаздар, профессорлар (С.М. Кенжебаев, Х.А. Арғынбаев, С.Ж. Жантуаров, Н.Н. Дауылбаев, т.б.) оқыған дәрістерден, семинар сабақтарынан мол тағылым алды. Ғалым - ұстаздардың жетекшілігімен студенттердің дәстүрлі конференцияларында баяндамалар жасап, ғылыми-зерттеу ізденістеріне бағдар түзеді, еңбектері ғылыми басылымдарда, баспасөзде жариялана бастады.
Әсіресе студенттердің «Жеті муза» қоғамы ұйымдастырған шығармашыльщ кездесулерге, студенттердің өздері ұйымдастырған «Аққу» ансамблі, оқу орнындағы театр студиясының шығармашылық іс-шараларына белсене араласты. Бір ғажабы, драматургтер Қ. Байсейітов пен Қ. Шанғытбаевтың «Беу, қыздар-ай!» пьесасының М.О. Әуезов атындағы академиялық драма театры сахнасында қойылуында студент Тұяқбайдың доцент Қасен бейнесін сахналауы да жастық шағындағы үлкен істерді игеруге ұмтылған өршіл ойының көрсеткіші еді.
1971 жылы кәсіби тарихшы мамандығы бойынша университетті үздік дипломмен бітірген жоғары білімді жас маман Тұяқбай өзімен бірге оқыған Баян Ғаббасқызымен көңілдері жарасып, оқу-ағарту министрлігінің жолдамасымен Орал қаласындағы педагогикалық институтта еңбек жыл- дарын бастады. Жоғары білімді жас мамандарды жылы шыраймен қарсы алған жоғары оқу орны ұжымының ыстық ықыласы да бұларды еңбек етуге құлшындыра түсті.
Тұяқбай 1973 жылы түлеп ұшқан университетіне қайта оралды, 1974 жылы тарихшы- ғалым Д. Дулатованың ғылыми жетекшілігі мен тарих мамандығы бойынша кандидаттық диссертациясын қорғады.
Көрнекті ұстаз-ғалымдар М.Қозыбаев, Н.Нұрпейісов, М.Асылбековті тәлімгерлік - тәрбиешілік, кеңесшілік ықпалымен сенімді еңбек қағидасын қалыптастырды. Тәуелсіз Қазақстан тарихының жаңа кезеңінде Тұяқбайдың жарық көрген 600-дей мақаласы, 6 көлемді монографиясы - отандық тарих ғы- лымының қорына мол үлес болып қосылды. 1977 жылы өзі еңбек жолын бастаған жоғары оқу орнына қайта оралып, доцент атағын иеленген оған институт басшылығы «Кеңес Одағы тарихы» кафедрасына басшылық етуді тапсырды. Сол кезеңдегі саяси-идеологиялық, мемлекеттік басқару жүйесі мен жоғары білім беру ғылыми-зерттеу жұмыстарының ықпалды, өзекті арнасы болып саналатын осы кафедраға 10 жыл абыроймен жетекшілік етті.
ОРАЛҒА ОРАЛУ

Орал педагогикалық институты ұжымының жалпы жиналысында тікелей ашық сайлау нәтижесімен Тұяқбай Зейітұлы осы байырғы жоғары оқу орнының ректоры болып сайланды (1991). Педагогикалық еңбек жолын бастаған және одан кейінгі қызметтерін де атқарып келе жатқан осы жоғары оқу орнының ректоры болған 18 жылдың ішінде ол жас ұрпақты оқытудың, тәрбиелеудің, ғылыми ізденістер жолына баулудың, көмектесудің үздік өнегесін таныта білді.
Жоғары оқу орындарының басшысы қызметтерін абыроймен атқара жүріп Тұяқбай Зейітұлы кәсіби тарихшы маман тұрғысындағы ғылыми еңбектер жазуын ешқашан тоқтатқан емес.
Орал пединститутында қызмет еткен жылдарында (1971-1996), кейін гуманитарлық университеттің (1996-2000), содан кейін М.Өтемісов атындағы Батыс Қазақстан мемлекеттік университетінің (2003-2011) ректоры қызметтеріндегі жылдарында Т.З.Рысбеков танымал педагог - ғалым болып қалыптасты.
Қазақстан Республикасы Тәуелсіздік алған алғашқы жылдары Түркі халықтары мен мемлекеттерінің достастығы, туысқандығы және ынтымақтастығының І және ІІ конгресіне арнайы шақыртумен қатысып, (Түр- кия: Измир, 1993; Анкара, 1994), мазмұнды баяндамалар, пікір алысулар жасады.
ҒАЛЫМ ЖӘНЕ ӘЛЕМДІК МӘСЕЛЕЛЕР

Әлем халықтарының тарихына, өзара байланыстарына арналған өзекті мәселелердің талқылануы аясында ұлтаралық қатынастар мәдениетін қалыптастыруда өзінің ғылыми үлесін қосып келеді.
Жоғары оқу орнының көпжылдар бойы басшысы және білікті ғалым - ұстазы болған Тұяқбай Зейітұлы алыс, жақын шетелдердегі жоғарғы білім беру жүйесін зерттеп үйрену мақсатында бірнеше шет мемлекеттерге арнайы іссапармен барды. Мысалы, АҚШ (Монтана), Ұлыбритания, Түркия (Измир, Анкара), Финляндия (Хельсинки), Алмания (Ганновер, Дюссельдорф), Моң- ғолия (Ұлан-Батор), Чехия (Прага), Италия (Болонья) елдерінде болды. Әлемдегі танымал университтердің білім беру жүйесіндегі пайдалы тәжірибелердің отандық оқу орындарында үйлесімді қолданылуының иннова- циялық технологиялары туралы да өзіндік ұсыныстарын оқу үдерісінде жүзеге асырды.
Атап айтқанда, үйренген тәжірибесі негізінде балаларға арнаулы білім беру мәселесін шешу мақсатында түлектері жаңа сауалнама (тест) сынынан жақсы нәтижеге жетіп, 100 пайыздық деңгейде жоғарғы оқу орындарына қабылданған дарынды балаларға арналған лицей - мектепті Батыс Қазақстан гуманитарлық университеті жанынан ашуды жүзеге асырды (1992 ж.). Сол лицей - мектептщ негізінде қазір БҚО әкімінің шешімімен Ломоносов атындағы Мәскеу университеті мен БҚМУ бірігіп, дарынды балаларға арналған физика-математика бағытындағы мектеп болып қайта құрылғаны да жаңашылдықтың жарқын үлесі екендігі анық.
2005 жылдан бастап ғалым - ұстаз басқаратын университет бакалавриаттың 50, магистратураның 24, РһD докторантураның 4 мамандығы бойынша дайындықты жүзеге асыра бастады, оның тиімділігі сапалы нәтижелерімен байқалып отыр. Сонымен бірге, 2008-2011 жылдар аралығында универси- теттің стратегиялық жоспарларына сәйкес 25 монография, 500-ге жуық мақалалар жарық көрді. Тарих, педагогика, филология, философия ғылымдарынан 36 кандидаттық және докторлық диссертация қорғалды, теориялық жаңалықтардың тәжірибелік тұрғыдағы қолданыстары да оқу-үдерісінде пайдалы ықпалын байқатып отыр.
Өзі басшылық еткен Махамбет Өтемісұлы атындағы БҚМУ рейтингтік зерттеулерге тұрақты қатысады. 2004 жылы көпсалалы университеттер арасында - 3, 2006 жылы - 4, 2007 жылы - 7, 2008-2011 жылдары 11 орындарға ие болды.
ҚАЙРАТКЕРЛІК ҚАСИЕТ

Өмір бойы жоғары оқу орнындағы ұстаздық және басшылық қызметтерін қатар атқарып келе жатқан Тұяқбай Зейітұлы Рысбеков сонымен бірге, республикамыздағы және Батыс Қазақстан облысы көлеміндегі қоғамдық істерге үлес қосушы қайраткерлік қызметімен де мәлім. Ол бірнеше рет Орал қалалық және БҚО Мәслихат депутаты болып сайланды (1994 жыл- дан 2016 жыл аралығында).
Ұстаз-ғалым Тұяқбай Зейітұлы - өнегелі отбасының отағасы, байтақ Отанының беделді, үлгілі азаматы. Жары - Баян Шынтемірова - тарих ғылымының докторы, саясаттану кафедрасының профессоры. Тәуелсіз Қазақстан Республикасының жаңа тарихындағы қайраткер-азаматтарымыздың қатарындағы Тұяқбай Зейітұлы Рысбеков - туған жерінен түлеп ұшып, бұл күндері байтақ Отанымызға және алыс, жақын шетелдерге танымал болып отырған ғалым - ұстаз азамат, қазақ ұлтының жаңа буын ұрпақтарына өзіндік ұлағатымен өнегелі тұлға.
Тәуелсіз Қазақстан Республикасының Президенті Н.Ә. Назарбаев «Болашаққа бағдар: рухани жаңғыру» атты мақаласындағы «Ұлттық бірегейлікті сақтау» бөлімінде жаңа тарихымызда өмір сүріп отырған замандастарымызға ортақ ұлттық-отаншылдық басты ұстанымды атап көрсетті: «Әрине, туған жердің тарихын білген және оны мақтан еткен дұрыс. Бірақ одан да маңыздырақ мәселені - өзіңнің біртұтас ұлы ұлттың перзенті екеніңді әсте ұмытуға болмайды.
Біз әркім жеке басының қандай да бір іске қосқан үлесі мен кәсіби біліктілігіне қарап бағаланатын меритократиялық қоғам құрып жатырмыз».
Қазақ ұлты да ұлағатты перзенттерін ардақтай білу арқылы жаңа биіктерге көтерілетініне күмән келтірмейміз.
ҒАБИТ КЕНЖЕБАЕВ,

Абай атындагы ҚазҰПУ проректоры
ТҰЯҚБАЙ ЗЕЙТҰЛЫ РЫСБЕКОВТЫҢ  ӨМІРІ  МЕН ҒЫЛЫМИ-ПЕДАГОГИКАЛЫҚ  ҚЫЗМЕТІНІҢ НЕГІЗГІ БЕЛЕСТЕРІ  

Рысбеков Тұякбай Зейітұлы  1947 жылдың 25 шілдедесінде Жамбыл облысының  Талас ауданы Ақкөл ауылында дүниеге келген. 

1961- 1965 жж.   Абай атындағы  Жамбыл  педагогикалық  училищесінде білім             

                              алған

1965-1966 жж.   Үш-Арал ОМ бастауыш сыныбының мұғалімі 

1966-1971 жж.   Еңбек Қызыл ту орденді С.М. Киров атындағы мемлекеттік                       

                             университетінің студенті 

1971-1973 жж.   А.С. Пушкин атындағы Орал педагогикалық институтының                             

                            тарих кафедрасының  оқытушысы

1973-1974 жж.   А.С. Пушкин атындағы Орал педагогикалық институтының
                            жалпы тарих кафедрасының аға оқытушысы

1974-1978 жж.   Еңбек Қызыл ту орденді С.М. Киров атындағы мемлекеттік
                             университеттің тарих кафедрасының аспиранты
1977 ж.                «Деятельность местных Советов Казахстана по руководству
                            культурно - просветительной  работой в ауле и селе (1933 - 
                             40 гг.)»  тақырыбында  кандидаттық диссертация қорғады

1978 ж.                Тарих ғылымдарының кандидаты атағы берілді

1977-1979 жж.   А.С. Пушкин атындағы Орал педагогикалық институтының
                            СССР тарихы  кафедрасының аға оқытушысы
1979 ж.               СССР тарихы  кафедрасының доценты 

1979-1987 жж.  СССР тарихы кафедрасының меңгерушісі, доцент
1982 ж.               Қазақ ССР Ағарту Министрлігінің Құрмет Грамотасы
1987 ж.               «Еңбек ардагері»  медалі берілді

1987-1990 жж.  СССР  және жалпы тарихы кафедрасының меңгерушісі, 
                            доцент
1988-1991 жж.  Тарих және педогогика факультетінің  деканы 
1990 ж.               «Советы Казахстана в период упрочения и развития 
                                 Социализма (1938-1960 гг.)» тақырыбында докторлық  

                            диссертация қорғады. 
1991 ж.               Тарих ғылымдарының докторы атағы берілді

1991-1996 ж.      А.С. Пушкин  атындағы Орал педагогикалық  институтының                        

                            ректоры, профессор 

1991 ж.               «Қазақстан жоғары мектебі» журналының редакция   

                            алқасының мүшесі

1992 ж.               «Ы. Алтынсарин» медалімен марапатталды

1994-2016 жж.   Орал қалалық және БҚО маслихат депутаты

1995 ж.               «Гуманитарлық ғылымдар академиясының» Академигі
                            болып сайланды

1995 ж.               «ҚР білім үздігі» төсбелгісі 
1996 ж.               «Қазақстан Республикасы әлеуметтік ғылымдар 

                            академиясының» Академигі
1996 ж.               «Қазақстан жоғары мектебі» журналының жеңімпазы
1996 ж.               «Қазақстан Республикасына еңбек сіңірген қайраткері»
                            атағы берілді 

1996 ж.               Балтика педагогикалық академиясының Академигі (Санкт-     

                            Петербор)
1996-2000  жж.  Батыс Қазақстан гуманитарлық университетінің ректоры
1996-2000 жж.   Университет жанында 07.00.02 – Отандық тарих (ҚР тарихы)         

                             мамандығы бойынша тарих ғылымының кандидат (кейін       

                             докторлық) ғылым дәрежесін беретін диссертация  

                             қорғалалатын К.14.44.04 Диссертациялық Кеңестің Төрағасы

1997 ж.                «Қазақстан Білім-Ағарту Министрлігінің Құрмет Грамотасы»

1997 ж.                «Әлеуметтік және педагогикалық  ғылымдары  

                             академиясының» Академигі (Мәскеу)

1997 ж.              Халықаралық жоғары мектеп ғылым академиясының                    

                           Академигі (Мәскеу)
1997ж                «Ақиқат» журналының  лауреаты
1998 ж.              Орал қаласының Құрметті Азаматы
1999 ж.               Халықаралық ақпараттандыру Академиясының академигі 

                            (Мәскеу)
2000-2002 жж.   Батыс Қазақстан гуманитарлық университеттінің бірінші
                            проректоры, ҚР тарихы кафедрасының меңгерушісі 

2001 ж.               «Қазақстан Республикасы тәуелсіздігіне 10 жыл» медалі
2002 ж.                Қазақстанның Жоғары мектеп Академиясының академигі

2002-2003 жж.   Батыс Қазақстан облыстық маслихатының  хатшысы 

2003 ж.                Петровский академиясының корреспондент мүшесі 

2003–2011 жж.   М. Өтемісов атындағы  БҚМУ ректоры
2004 ж.                «ҚР ғылымының дамуына қосқан үлесі үшін» медалі         

2004 ж.                 Халықаралық Еуразия қозғалысы саяси советінің мүшесі

2004 ж.                ЖОО Ассоциациясының «Үздік автор» атағы  берілді 
2004 ж.                Петр Академиясының мүше-корреспонденті (Санкт-     

                             Петербор)
2004 ж.                «А. Байтұрсынов» медалі (күміс)

2005 ж.               «SPI алтын медалі» Халықаралық өнеркәсіпке ықпал жасау 

                            Ассоциациясы (Париж)

2005 ж.               ҚР Білім және ғылым министрлігі ректорлары советінің
                            мүшесі
2005 ж.               «Ақпараттық қоғамды дамытудағы қосқан үлесі үшін»  

                            жоғары халықаралық орден иегері (Мәскеу)

2006 ж.               «Қазақ тарихы» журналының  редакциялық алқасының
                            мүшесі

2006 ж.               «Европалық интеграцияның дамуына қосқан жеке үлесі  

                            үшін»  Халықаралық марапаты (Оксфорд, Ұлыбритания)
2006 ж.               «Еуропа жоғарғы оқу орындары ректорлары клубының»               

                            мүшесі

2006 ж.               «Біріккен Еуропа» (Оксфорд) халықаралық  наградасымен             

                            марапатталды

2006 ж.               «Ұлттық экономика көшбасшысы -2006» (Мәскеу) құрмет              

                            белгісі берілді

2006 ж.               «Нұр Отан» саяси партиясының бюро және совет мүшесі   

2006 ж.               «Парасат» ордені 
2006-2009 жж.   ҚР БжҒМ жанындағы диссертациялық жұмыстарды бекіту    

                            бойынша Президиум мүшесі

2007 ж.               ҚР спортының құрметті қызметкері

2007 ж.               «ҚР Білім және ғылым қызметкерлерінің кәсіподағына  

                            сіңірген еңбегі үшін» медалі

2007 ж.               «Білім беру ісінің құрметті қызметкері»
2007 ж.               «International Professional» медалі, Интернационалдық 
                            библиографиялық орталығы (Кембридж, Ұлыбритания)                                     

2007 ж.               «А. Байтұрсынов» медалі (алтын)
2007 ж.               «Жоғары мектептің Халықаралық Ғылым Академиясы»  

                            (МАН ВШ) Құрмет грамотасы (Мәскеу) 
2007 ж.               «Невада-Семипалатинск» Халықаралық антиядорлық 

                            қозғалысының Құрмет Грамотасы (Мәскеу)
2007 ж.                Халықаралық Евразия экономикалық Академиясының 

                             Академигі

2008 ж.                «Ғылыми зерттеу жұмысындағы ерекше еңбегі үшін» 

                             Вильгельм Лейбниц медалі (Ганновер, Германия)

2008 ж.                «Астананың 10 жылдығы»  медалі  
2009-2010 жж.    Университет жанында 07.00.02 – Отандық тарих (ҚР тарихы)         

                             мамандығы бойынша тарих ғылымының кандидат (кейін       

                             докторлық) ғылым дәрежесін беретін диссертация  

                             қорғалалатын К.14.44.04 Диссертациялық Кеңестің Төрағасы

2010 ж.                «Ерекше еңбегі және ғылыми зерттеулері» ордені (Ганновер, 

                             Германия)
2010 ж.                Европалық Жаратылыстану ғылымының Академиясының  

                             Академигі

2010 ж.                Европа жоғары оқу орындарының ректорлар клубының 

                             мүшесі

2011 ж.                «ҚР тәуелсіздігіне 20 жыл»  медалі   берілді
2011 жылдан бастап  М. Өтемісов ат. БҚМУ ректорының кеңесшісі

2013 ж.                «Наполеон» медалі (Франция, Париж)

2013 ж.                «Таңдаулы  ғалым» Номинациясы жеңімпазы сертификаты 

                             (Оксфорд, Ұлыбритания) 
2014 ж.                «ЖОО таңдаулы оқытушы – 2013» Грантының жеңімпазы 

                             куәлігі мен медалі

2014 ж.               «ҚР маслихаттарына 20 жыл» медалі

2014 ж.               «Grand prix European De La Qualite» медалі (Женева,     

                            Швейцария)
2015 ж.               «Қазақ хандығының 550 жылдығы» юбилей медалі

2015 ж.               Қазақстан ардагерлер қауымдастығының Бауыржан Момыш-

                            ұлының «Батыр шапағаты» медалі
2016 ж.               ҚР Ұлттық Ғылым Академиясының құрметті мүшесі  

                            (академигі)   

2016 ж.               «Мемлекет қайраткері М.Б.Ықсановтың 80 жылдығы» 
                            юбилей медалі

ОСНОВНЫЕ ДАТЫ ЖИЗНИ НАУЧНО-ПЕДАГОГИЧЕСКОЙ И  ТВОРЧЕСКОЙ ДЕЯТЕЛЬНОСТИ ТУЯКБАЯ ЗЕИТОВИЧА РЫСБЕКОВА

Рысбеков Туякбай Зеитович родился 25 июля 1947г. в с. Акколь Таласского района Жамбылской области.
1961- 1965 гг.      Учащийся Джамбульского педагогического училища им. Абая           

1965-1966 гг.      Учитель начальных классов Уш-Аральской СШ                               
1966-1971 гг.      Студент Казахского ордена Трудового Красного Знамени
                             государственного университета им. С.М. Кирова
1971-1973 гг.      Преподаватель кафедры истории Уральского     

                             педагогического института  им. А.С. Пушкина
1973-1974 гг.      Старший преподаватель кафедры Всеобщей истории
                             Уральского педагогического института им. А.С. Пушкина.
1974-1977 гг.      Аспирант кафедры истории КазССР Каз. ордена Трудового                           

                             знамени госуниверситета им. С.М. Кирова

1977г.                  Защита кандидатской диссертации на тему: «Деятельность
                             местных Советов Казахстана по руководству культурно -
                             просветительной работой в ауле и селе (1933-40 гг.)»
1978 г.                 Присвоено ученое звание кандидата исторических наук
1977-1979 гг.      Старший преподаватель кафедры истории СССР
                             Уральского педагогического института

1979г.                  Доцент кафедры истории СССР
1979-1987 гг.      Зав. кафедрой истории СССР,  доцент
1982 г.                 «Почетная грамота Министерства Просвещения КазССР»
1987-1990 гг.      Зав. кафедрой истории СССР и всеобщей истории, доцент
1987 г.                 Награжден медалью «Ветеран труда»

1988-1991 гг.      Декан факультета истории и педагогики
1990 г.                 Защита докторской диссертации на тему: «Советы       

                             Казахстана в период упрочения и развития социализма  

                            (1938-1960 гг.)»
1991 г.                 Присвоеное ученое звание доктора исторических наук
1991-1996гг.       Ректор Уральского пединститута им А.С. Пушкина -
                             присвоено почетное звание Профессора    

1991 г.                 Член редакционной коллегии журнала «Высшая школа
                             Казахстана»

1992 г.                 Медаль «Ы. Алтынсарина»
1994-2016 гг.      Депутат Уральского городского и Западно-Казахстанского 

                             областного маслихатов
1995 г.                 Избран академиком Академии гуманитарных наук РК
1995 г.                 «Отличник образования РК» нагрудной знак
1996 г.                 Избран академиком Академии социальных наук РК            

1996 г.                 Победитель журнала «Высшая школа Казахстан»
1996г.                  Присвоено звание «Заслуженный работник РК»
1996 г.                 Академик Балтийской педагогической  академии
1996-2000 гг.      Ректор Западно-Казахстанского гуманитарного университета
1997 г.                 Лауреат журнала «Ақиқат»

1997 г.                 Избран академиком Академии социальных и педагогических
                             наук (Москва)
1997  г.                «Почетная грамота Министерства Просвещения образования 

                             Казахстана»
1997 г.                 Академик Международной Академии наук Высшей школы                

                             (Москва)
1998 г.                 Почетный гражданин города Уральска

1996-2000 гг.      Ректор Западно-Казахстанского гуманитарного университета
1996-2000 гг.      Председатель диссовета К.14.44.04 – 07.00.02 – 

                             Отечественная история (история РК) при Западно- 

                             Казахстанском государственном университете им. М.              

                             Утемисова

1999 г.                 Академик Международной Академии информатизации 

Абырой биігі
Ұлы Дала тұлғалары» дестесі аясында ҰҒА академигі У. Қалижановтың басшылығымен жарияланған «Абай» атты кітап жақында қолыма тиді. Мұнда заңғар жазушы М. Әуезовтің 1933 жылы алғаш жарық көрген «Абайдың туысы мен өмірі» мақаласы берілген екен. Еңбекті оқып отырып болашақ ұлы ақын балалық шағында екі шешенің — Ұлжан мен Айғыздың ортасында өскендіктен үлкендер «Телқара» атағанын білгенде, есіме әріптес ағам Тұяқбай Рысбеков түсе кетті.
Бұл әсте кездейсоқтық емес еді. Тәкеңнің мерейтойы жақындап келе жатқанын білетінмін. Телефон арқылы сөйлескенімізге де көп уақыт өте қойған жоқ - тын. Ең бастысы, ол Оңтүстік пен Батыстай екі өңірдің, универ- ситеттік және академиялық екі ғылымның ортақ перзенті бола алған телқара екендігі.
Тұяқбай Жамбыл облысына қарасты Талас ауданының Ақкөл ауылында жетпіс жыл бұрын дүниеге келіпті. Бұл - соғыстан кейінгі қиын кезең. Адамдар бір-біріне көмек қолын созуға әзір уақыт қой. Осыны көрген балалар да қамқор, мейірімді болып өсті.
Тұяқбай ауыл мектебінде білім алды. Балалық шақпен қоштаспай жатып, Жамбыл қаласындағы Абай атындағы педагогикалық училищеге оқуға түседі. Білімді азамат болу сол уақытттағы қазақ қоғамының ұлттық идеясы десек, артық айтқандық емес. Балаң жігіт білім нәрінен сусындауға барын салады. Педучилищені үздік дипломмен бітіріп, еңбек жолын бастауыш мектеп мұғалімдігінен бастағанда да әрі қарай оқу керектігін бір сәт естен шығармайды.
Асыл арман оны Алматыға, қазіргі әл-Фараби атындағы Қазақ ұлттық университетінің тарих факультетіне алып келді. Міне, тап осы студенттік шақта Тұяқ- бай оқу мен өнердің, білім мен ғылымның телқарасы бола алды. Университеттегі «Жеті муза» қоғамының, театр студиясының, «Аққу» ансамблінің белсенді мүшесі оқуды үздік үлгеріммен көмкерді. Тіпті, М.Әуезов театрында «Беу, кыздар- ай» пьесасы қойылғанда доцент Қасен рөлін ойнауға тартылғаны бар.
Университеттегі оқуын академиялық ортаға енумен үштастырды. Қазақ КСР Ғылым академиясының табалдырығынан аттаған сәтті күні кешегідей әлі жадында. Еңселі ғимаратта орналасқан Ш.Уәлиханов атындағы тарих, археология және этнография институтының ғалымдары жас студентті жатыр- каған жоқ. Әйгілі этнограф Х.Арғынбаев экспедицияға шақырып, қазақ отбасын зерттеудің тамаша мектебінен өткізді.
1971 жылы университетті аяқтаған жас тарихшының тағдырындағы жаңа кезең Орал пединститутына жолдама арқылы қызметке орналасумен басталды. «Айхай жиырма бесінде» Таласы мен Қара- тауын, Алатауы мен Есентайын артта қалдырып, Еділ мен Жайықтың жағасына жайғасқан Тұяқбай жалғыз емес еді. Жанында құдай қосқан қосағы Баян Ғаббасқызы бар болатын.
Содан бері де жарты ғасырға жуық уақыт тұлпардай зулап өте шығыпты. Жас маман есейді, қызметте өсті, ғылымда кемелденді, отбасында қамқор әке, ақыл- гөй ата атанды. 1977 жылы өзі оқыған Қазақ университетінің тарих факультетінде кандидаттық диссертациясын қорғаған соң, Орал пединститутында кафедра меңгерді, жаңадан ашылған тарих факультетін басқарды. Ал 1990 жылы Ш.Уәлиханов атындағы тарих және этнология институтындағы мамандандырылған кеңесте тарих ғылымдарының докторы дәрежесіне диссертациясын қорғайды. Мұнда академиктер К.Нұрпейіс пен М.Асылбековтің қамқорлығына бөленгенін Тәкең күні бүгінге дейін тебіреніспен еске алады.
Диссертацияларында ұлттық тарихымыздың осынау тағылымын жан-жақты зерделеген Т. Рысбеков оны, Мұқағали ақын айтқандай, замана талабына лайық шапан жауып, туған халқына қайтарды. 1991 жылы Орал пединститутына ректорлыққа сайланған ол қысқа мерзім ішінде жоғары оқу орнын университет мәртебесіне жеткізді, жаңа мамандықтар мен кафедралар ұйымдастырды, профессор - оқытушылар құрамын нығайтты. Түйіп айтар болсақ, Т. Рысбеков 20 жылға жуық ректор болған уақыт ішінде М.Өтемісұлы атындағы Батыс Қазақстан мемлекеттік университеті еліміздегі маңдайалды білім мен ғылым орталығына айналды, әлемдік интеллектуалды кеңістікте алғашқы қадамдарын жасады. Кәсібіне қатысты ізденісі мен жетілуін бір сәтке тоқтатқан жоқ. Біріншіден, теориялық-методологиялық ұстанымдарды жаң- ғырту оңайға соқпады, екіншіден, деректерді жаңадан сүзіп шығуға және оқуға тура келді, үшіншіден, тарихтағы ақтаңдақтарды жоюға белсене араласты. Нәтижесі бүгінде кімді болсын тәнті қылғандай. 600 - ден астам ғылыми және ғылыми - көпшілік еңбектерін жариялады, беделді ғылыми форумдарда баяндамалар оқыды, тарихшы ғалымдардың Батыс өңіріндегі танымал мектебін қалыптастырды, шетелдерге іс-сапарға шығып, интеллек- туалды әлеуетті арттырудың әлемдік тәжірибесін кәдеге жаратты. Қалалық және облыстық мәслихаттардың бірнеше дүркін депутаты ретінде тәуелсіздігіміздің демократиялық бастауларын бекемдегені өз алдына бөлек әңгіме.
Бүгінде Батыс Қазақстан аумағының білімі мен ғылымын, руханияты мен қоғамдық-саяси өмірін, тарихи өлкетануы мен түлғатануын Тұяқбай Рысбековтің есімі мен тындырған ісінсіз елестету мүмкін емес. Қаратаудың кешегі қарадомалағы, Жетісудың қыран бүркіті, Еділ мен Жайықтың, Абай ұлықтағандай, «толық адамы», тарих ғылымдарының телқарасы еңбегімен, ақылымен аялап, баптап өсірген жасыл бағының саясында елінің берекелі ертеңіне тілек қосуда.
Ханкелді ӘБЖАНОВ,
ҰҒА академигі
( «Егемен Қазақстан»  №140, 25 шілде 2017ж.)
КЕЛБЕТ ТҰЛҒА

Түбі бір түркі жұртының мақтанышы Махмұд Қашқаридың «Ұлым, саған айтайын, өсиетін дананың, білімдіні таны да соңына ер, қарағым» тәмсілі өсер елдің бойтұмарына айналса, білім мен ғылымға ұмтылған сан шәкіртті соңына ертіп, бағыт беріп, жағдай жасап, мектеп қалыптастырып отырған академик Тұяқбай Рысбековті ғылым көгіндегі темірқазыққа айналған тұлға десек артық айтқандығымыз емес.
Қазіргі таңда 85 жыл тарихы бар Махамбет Өтемісов атындағы Батыс Қазақстан мемлекеттік университетінде ректордың кеңесшісі қызметін атқарып отырған Тұяқбай Зейітұлының университеттің заманауи келбет алуына, имидж қалыптастыруына сіңірген еңбегі орасан екендігін ел біледі. Аталмыш университет тізгінін тоқсанның тоқырауында қолға алып, министрдің емес, ұжымның қалауымен ректор болып сайланған Рысбековтің жиырма жыл жұмыс ырғағын жор ғасынан жаңылдырмаған сұсы мен топтан торай алдырмаған тұсын ұстаздар ұстаханасы аңыз қылып айтып жүр.
Өткен ғасырдың отызыншы жылдары республикадағы екінші жоғары оқу орны болып ашылған университет тарихын парақтап, қалыптасу, даму жылдарына назар аударар болсақ, ректорлар тізімімен, тындырған ісі туралы ақпаратпен қанығарымыз анық. Бір анығы, іркіліссіз ілгерілеудің барын түйсініп, тәубе айтасың. Жоғары оқу орынның көрсеткішін материалдық базасымен бірге, ғылыми әлеуетіне қарап танимыз десек, Тұяқбай Зейітұлы басшылық еткен жылдары университет жаңа кезеңге аяқ басып, бұрын болмаған мүмкіндіктерге ие болғандығын аңғаруға болады. Соның бірі — Отан тарихы мамандығы бойынша алғашында тарих ғылымдарының кандидаты, кейіннен докторы ғылыми дәрежесін беретін біріккен Диссер- тациялық кеңестің университетте ашылуы. Бұл университет тарихындағы ректорларға алдыртпаған асу болатын. Шектеулі уақытқа ректор болу бар да, елдің шектеусіз құрметіне бөлену бар екендігін уақыт сыншы дәлелдеп беріп отырғандығын республика көлеміндегі жоғары оқу орындары ректорларының тарихына үңілсек анық көреміз. Көпті көрген көшелілігімен көпшіліктің ықыласын аударған ректорлар көшін Өмірбек Жолдасбеков, Евней Букетов сынды тұлғалар бастап тұрса, сол санатта дауылпаз ақын Махамбет Өтемісов атындағы Батыс Қазақстан мемлекеттік университетін ұзақ жылдар басқарған Тұяқбай Зейітұлы Рысбеков те бар.
Кейіпкеріміз ой толғауымыздың тақырыбы етіп алып отырған тұлға мәселесін өзінің «Тарихи тұлғалар: уақыт және өмір жолдары» атты зерттеу еңбегінде өмірден түйгенін өз өмірімен байланыста тінін тірліктің шүй- кесімен бір ескенін түйсінеміз. Әңгімеміздің арқауына айналар авторлық толғаныстан бір үзік келтірейік. «Жалпы тұрғыдан алып қарағанда, тарихи тұлғалар былайша анықталады, бұлар — жағдайлардың күшімен және жеке басының сапаларымен тарих тұғырына көтерілгендер. Олар — тек іс-әрекеттің және саясаттың қайраткерлері ғана емес, сонымен қатар ойлағыш адамдар, не қажет және не уақтылы және өзінің соңынан басқаларды, бұқараны ерте алатын рухани басшылар. Бұл адамдар тарихи қажеттілікті сезінеді және қабылдай алады».
Біз сілтеме жасап отырған тұжырымдамада тұлғалардың жағдайының күшімен және жеке басының сапаларымен тарих тұғырына көтерілетіндігі ай- тылады. Енді осыны кейіпкерімізбен қабыстырсақ. Әңгімеміздің басында Тұяқбай Зейітұлының университет ректоры болуына ұжымның ықпалы, яғни қалауы болғандығын айтқан болатынбыз. Бұл сонау тоқсаныншы жылдар саясатындағы қайта құру, демократиялық жаңғыру әсерімен жүзеге асқан оң құбылыс еді. Бұлай дейтін себебіміз, сол кездегі А.Пушкин атындағы Орал педагогикалық институты 60 жылдық тарихында алғаш рет 1991 жылы наурыз айында ұжымның жалпы жиналысында тікелей сайлау нәтижесінде өз басшысын өзі сайлады. Тұлғалардың анықталуындағы жағдайлардың күші дегенде осыны айтпақпыз. Тұжырымдамадағы екінші жеке басының сапаларымен тарих тұғырына көтерілу мәселесін таратсақ. Тұяқбай Зейітұлы туралы жазылған мақалаларда құрдастары мен тұстастары студенттік жыл- дарды сағына еске ала отырып, Төкеңнің сан қырлылығы мен өнерге жақындығы, топтағы көшбасшылығын ат жалын тартып мінгелі барлығын қызықты етіп баяндайды. Алғаш Жамбыл педучилищесі, кейін қазіргі әл- Фараби атындағы Қазақ ұлттық университеті студенттік жылдар естелігі адами қасиеттерімен ортаға танылудың алғашқы баспалдақтары болса, бұл арнайы жолдамамен 1971 жылы Орал пединститутына ұстаздық қызметке келген жылдардан шыңдала түскендігін байқаймыз. Отыз жасында орда бұзып, кандидаттық диссертация қорғауының өзі сол кезең үшін шет аймақтағы Орал пединститутында екінің бірі жете алмайтын ғылым жолындағы нәтиже болатын.
Оның ұжым басқарудағы тәжірибесі мен жеке басының сапалық қасиеттері 1979 жылы кафедра меңгерушісі болып тағайыңдалуымен толыса түсті. Он жылдай кафедраны басқарып, 1988 жылы дербес шыққан тарих факультетінің деканы қызметіне жоғарылатылған Тұяқбай Зейітұлы мансап биігінде ғана емес, ғылым жолында да ілгерілегенін 1990 жылы отандық тарих ғылымының қара шаңырағы Шоқан Уәлиханов атындағы Тарих және этнология институтында докторлық диссертациясын сәтті қорғап шығуынан көреміз. Ұжым басқару мен ғылымды нәтижелі қатар алып жүруі Абайдың «Екі кеме құйрығын, ұста жетсе бұйрығын» афоризмін еске түсіреді. Тәуелсіздік таңы жақындаған тұстағы демократиялық жаңару ықпалымен ректорлыққа канди- датура ұсынылған тұста білім ордасының ұжымы лайықты азамат деп Тұяқбай Зейітұлын таңдады. Міне, бұл да «жеке басының сапаларымен тарих тұғырына көтерілу» тұжырымдамасы тұғырнамасының растығын дәлелдейді.
Уақыт талабына сай тұлғаны анықтайтын іс-әрекет пен саясаттағы қайраткерлік Тұяқбай Зейітұлы келбетін ректорлық қызметке келуімен шыңдай түскендігін аңғарамыз. Әрине, мұны бір мақала көлемінде таратып айту мүмкін емес. Түрлі деңгейдегі дөңгелек үстел басындағы кеңестер мен ғылыми конференцияларды ұйымдастыру, баяндама жасау, сондай-ақ қалалық, облыстық маслихат депутаты ретінде халықтың аманатын орындау жылдары кейіпкеріміздің тарихи тұлға деңгейіне көтерілгендігін анықтайтын іс-әрекет пен саясаттағы қайраткерлік көрінісі.
Тұяқбай Зейітұлы — ел тәуелсіздік алғаннан кейін жоғары және орта мектептерде оқу процесін заман көшіне сай ұлттық болмысқа басымдық бере отырып дамыту бағытын ұстанған басшының бірі. Ол кезде Оралда мұрты едірейіп шыға келетін қызыл қалпақты казактардың көбесі әлі де сөгіле қоймаған қалада жалғыз ғана қазақ мектебі бар кез болатын. Батыс Қазақстан облысында да қазақ тілі мен әдебиеті пәнінің мұғалімдері жетіспейтіндігіне көз жеткізген Тұяқбай Зейітұлы 1992 жылы ректорлық тәжірибесі бір жылдығына қарамастан көрегенділік танытып, профессор М.Тілеужанов екеуі министрлікке облыстағы кадр тапшылығын түсіндіріп, сол жылы қазақ тілі мен әдебиеті мамандығының 5 курсы мен 4 курсын қатар бітіртіп, облыстағы қазақ тілі мен әдебиеті мамандығының бойына қан жүгірткендігін қауым ел және осы жолдардың авторы жақсы біледі.
Кеңестік жүйенің ыдырауы ел экономикасын шатқаяқтатып, ішкі және сыртқы миграция толқынын арттырғаны белгілі. Тарихи отанына кетушілер мен жан бағу қамымен ауыл-аймақ ата қоныстан аудан, облыс орталығына ағылған ел білім жүйесіндегі тепе-теңдікті де бұзып кетті. Осы кезде білікті басшы Тұяқбай Зейітұлы шағын мектептерге әмбебап педагог кадрлар дайын- дау ісін шұғыл қолға алып, өзінің ойлағыштығын, қоғамға не қажеттігін дер кезінде шеше білетін үйлестірушілік қабілетін танытты. Кейін бұл бастама республика көлемінде шағын мектептерге әмбебап педагог кадрлар дайындау ісінде жетекшілік мәнге ие болды.
Облыс көлеміндегі дарынды балаларды орталықтандырып, тереңдетілген арнайы бағдарламен оқытатын мектеп ашу ісінде де Тұяқбай Зейітұлы аз тер төккен жоқ. Қаламыздағы дарынды балаларға арналған физика-математика бағытындағы мектеп жеке отау тікпес бұрын қазіргі М.Өтемісов атындағы Батыс Қазақстан мемлекеттік университеті жанында көп бағытты лицей-мектеп болып Рысбековтің бастамашылығымен 1993 жылы іргетасы қаланған болатын. Мұндай жарқын істердің нәтижесі деп университеттің жетістіктерін, алдыңғы қатарлы оқу орындарымен иық теңестіріп халықаралық деңгейге көтерілуін, кредиттік оқыту жүйесінің дәстүрлі оқу жүйесімен са- бақтастырылуын айтсақ болады. Бүгінгі күні «ұлдың өзі болғандай, қыздың өзі толғандай» болуы мүмкін ақиқатында университет тарихындағы күрмеуі қиын күрделі мәселелердің көреген ректор Тұяқбай Зейітұлы сақасының иіріп тастағанда алшысынан тұрып, оңтайлы шешімін тапқандығы көптің жадында.
Тұяқбай Зейітұлы тұлға туралы толғанысында «Олар — өзінің соңынан басқаларды, бұқараны ерте алатын рухани басшылар. Бұл адамдар тарихи қажеттілікті сезінеді және қабылдай алады» деп ойын қорытындыласа, тұлға деп танып отырған кейіпкеріміздің рухани көшбасшылығы, тарихи қажеттілікті сезінуі туралы сөзімізді Жүсіп Баласағұнның «Ғалымдар серке секілді қайда бастаса да тура жолға бастайды» тәмсілімен тұздықтауды жөн көріп отырмыз.
Ғұмыры ғибратты ғалымның — тарихшы ғалым ретінде өзін ғылыми ортада мойындатқан тұлға. Бұған жазған еңбектері мен ғылыми жетекшілігімен қорғалған 2 докторлық, 20 кандидаттық, 24 магистрлік диссертациялар дәлел. Осыншама адамды ғылым жолына тарта білуі — рухани басшылығын танытса, кеңес идеологиясы айтқызбаған тарихи ақтандақтарды жазуы, шәкірттеріне тақырып етіп ұсынуы тарихи қажеттілікті сезінуі және қабылдай алуы.
Тұяқбай Зейітұлының жарияланымдары мен шәкірттерінің зерттеу нысандарына қарасаңыз сабақтастықты, бірін-бірі толықтыруды байқарыңыз анық. Үңіле түссең Батыс Қазақстан аймағының үш ғасырдан астам тарихи энциклопедиясына жолығасыз. Тұлғалар, жер-су қоныстар, алыс- беріс, дала-қала халқының ахуалы, ағарту, ақпарат, шаруашылық, өндіріс, тағы да басқа аймақ тарихының ғасырлар тынысын аңғартатын еңбектер — осының дәлелі.
Жақандану дәуірінде тілін тұғырға қонғызып, тарихын түгелдеп таразылаған халық қана келер жүз жылдықтардың табалдырығынан аттай алады. Мәңгілік ел болу, ұлттық кодымызды сақтау, кейінгі буынды соңынан ерте білетін, тарихи қажеттілікті сезіне алатын уызынан ұлттық болмысқа жарыған рухани көшбасшыларға байланысты. Соның бірі Батыс Қазақстан аймағындағы тарих ғылымының шамшырағына айналған, мектеп қалыптастырған ұлтымыздың ұлық ұлдарының бірі — Тұяқбай Рысбеков.
Мұны бізден әлдеқайда бұрын көрнекті ақын Күләш Ахметова «Таластың сәлемі» өлеңінде «Ұлтының мүддесін ойлаған, Ұл едің тұлғалы» деп айтқан болатын.
Тұяқбай Зейітұлы еңбектерінің хронологиялық көрсеткішіне қарасақ 40 жылдан астам тарих ғылымына талмай қызмет етіп келе жатқандығын көреміз. Сол жылдар аралығында ғалым 600- ден аса ғылыми және ғылыми- әдістемелік басылымдар жариялады. Ақиық ақын Төлеген Айбергеновтің «Өлең жазу оңай ма дейсің қарағым» дегеніндей қаншама архивтің шаңын қағып, ғылыми шығармашылық жұмыспен айналысудың азабы мен рахатын осы жолда жүргендер ғана біледі.
Тарих ғылымдарының докторы, профессор, бірнеше отандық және алыс-жақын шетелдер академиясының академигі, «Парасат» орденінің кавалері Тұяқбай Зейітұлының білім мен ғылым саласындағы көп жылғы еселі еңбегі Білім және Ғылым министрлігі, ҚР үкіметі тарапынан сан рет марапатталды. Ел ағасының ресми билікпен қоса, елдің де алғысын алғандығын көзбен көрген жайым бар. Орал қаласындағы Чапаев көшесінің тұрғыны, қарт ана Төкеңе тұрған үйінің терезесі тозығы жетіп тұрғандығын айтып қолғабыс сұрайды. Тілегі орындалған ананың тілегі тәңірім Тұяқбайжанның көңіл терезесін кірлетпе, көлеңкеңді түсірме болды. «Батаменен ер көгереді» деген осы болса керек. Бүгінгі таңда тарихи тұлғаға айналып отырған Тұяқбай Зейітұлы — әулеттің ғана әкесі емес, елдің де рухани әкесі. Бұған білімнің қара шаңырағында қара ормандай бой түзеген шәкірттері дәлел.
Алты алаштың баласы жиналғанда ұстаздың орны төр болса, қазақтың тарихын, руханиятын төрге тартып жүрген тұлға, ұстаз Тұяқбай Зейітұлының 70 жылдық мерейтойы қазақ баласының ұқсап бағып, бой түзейтін бір төрі болуы керек.
Тілек біреу, төрт құбылаңыз аман болсын, түйін біреу: «Тұлға да — пенде. Ендеше, оның бойында да басқа адамдарға тән олпысолпы іс-әрекеттер болуы — заңды. Мысалы, заман ағымын дер кезінде түсінбеу, дұрыс қабылдай алмау жағдайлары да кездесе береді. Бұларға әр адамның бойында болатын жеке қасиеттері мен болуға, болмауға тиіс әрекеттерді қосыңыз. Осы ұстанымды қабылдасақ, тарихи әділдік болар еді. Жігерлі, қайратты, ақылды адамдардан көп нәрсені күтуге болады, бірақ ойымызға алғанның бәрін күту — әбестік».
Азамат МАМЫРОВ, 
Батыс Қазақстан
инновациялық-технологиялық 
университетінің доценті
(«Айқын» №108, 22 шілде 2017ж.)
Ғылымға арналған ғұмыр
Хакім  Абайдың:  «Парасаттылықтың  мәні  –  ыстық  қайрат, нұрлы ақыл,  жылы  жүрек,  білім,  оның  ішкі  нәрі, сыртқы шырайы және әрі»  деген  сөзі  бар. Осындай  талапқа сай  келетін тұлғалардың  бірі,  саналы  ғұмырын  ұрпақ  тәрбиесіне  және  тарих   ғылымына  арнаған  ғалым  – Тұяқбай Рысбеков.  Білімге,  еңбекке  деген  құштарлығының арқасында  ол  ауыл мектебіндегі  бастауыш сынып мұғалімінен бастап  университет  ректоры  дәрежесіне дейін көтеріліп,  тарих  ғылымдарының  докторы,  профессор,  академик  атанды.

ХІХ ғасырда ғұмыр кешкен армян жазушысы Хачатур Абовянның «Ормандағы еменнің алыптығы оның өсіп, өркен жайған топырағымен тығыз байланысты» деген сөзін біздің бүгінгі кейіпкерімізге қарата айтуға болады. Саңырық батыр, Сапақ датқа, Бөлтірік шешен, ақын-жазушылар Өкім Жайлауов, Шона Смаханұлы, Әбдірахман Асылбеков, Серік Әбдраймов, Күләш Ахметова, ғылымның асқарында үлкен із қалдырған мемлекет және қоғам қайраткері Мырзатай Жолдасбеков, Ауданбек Көбесов, Құралбек Құлжанов, Жанқара Дәдебаев сықылды тұлғалар шыққан Жамбыл облысының Талас ауданының ол да төл перзенті. Нақтылап айтсақ, 1947 жылдың 25 шілдесінде Ақкөл ауылында қарапайым еңбек адамдары Зейіт пен Дәнеқыздың отбасында дүниеге келді. Адамгершілік қасиеттерімен, еңбекқорлықтарымен көпшіліктің ілтипатына бөленген ата-анасы оның болашағынан үлкен үміт  күткен-ді.  Сол сенім ақталды.

Тұяқбай Зейітұлы Ақкөл ауылында 7-сыныпты аяқтағаннан соң Жамбыл қаласындағы Абай атындағы педучилищеге оқуға түсті. Осында студент бола жүріп, өнер мен спортты жанына серік етті. Білім құмарлығын, ізденгіштігін байқаған ұстаздары оны оқу орнында шығатын «Мұғалім» деген газеттің редакторлық қызметіне бекітті. Осылайша оның қаламы да ұштала  бастады…

Оқуын бітірер кезде елге танылған педучилищенің мақтан тұтар түлектерімен кездесу кеші ұйымдастырылмасы бар ма. Оған қазақтың белгілі ғалымдары Мәулен Балақаев пен Төлеген Тәжібаев та келді. Олардың әңгімесінен зор әсер алған зерек жас «Мен де осындай ғалым боламын» деп алдына  үлкен  мақсат  қойды…

1965 жылы педучилищені үздік тәмамдап, Үшарал ауылындағы мектепте еңбек ете жүріп, ЖОО-ға түсуге дайындалды. Ғалым ағаларының баталары себепші болған шығар, талабы оңғарылып, бағы жанып, келесі жылы С. Киров атындағы ҚазМУ-дың тарих факультетінің студенті атанды.

Тұяқбай ағамыздың курстастарының айтуынша, Тұқаң өзінің зеректігімен, адамгершілік қасиеттерімен студенттер мен оқытушылар қауымының құрметіне бөленіп, үздік студент атанды. Бірінші курстың соңында ол Қазақ КСР Ғылым академиясы, Ш. Уәлиханов атындағы тарих, археология және этнография институты жанынан ұйымдастырылған академик Әлкей Марғұлан басқарған ғылыми экспедицияның құрамына еніп, еліміздің шығыс және орталық аймақтарында болды. Ол жақта халқымыздың салтдәстүрі, ауыз әдебиеті, шешендік сөздері, шежірелерін жинақтауда белсенділік танытты. Осындай этнографиялық экспедициялар, оқу орнындағы ғылыми атмосфера жас жігітті шыңдай түсті. Университет жанынан ұйымдастырылатын түрлі қоғамдық іс-шараларға да белсене қатысуы оның таным көкжиегін кеңейтіп, ұйымдастырушылық қабілетін қалыптастырды. Ұйымдастырушылық демекші, университеттегі студенттік кәсіподақ комитеті төрағасының орынбасары бола жүріп, студенттердің емдеу-сауықтыру бағытындағы шараларды жоғары деңгейде әрі жүйелі ұйымдастырғанын оның замандастары әлі күнге дейін ілтипатпен еске алады. Осындай қарбалас тірліктің арасында жүріп, ол ҚазМУ-дың халық театрының актері, «Аққу» ансамблінің әншісі болды. 1969 жылы Харьков мемлекеттік университеті базасында ұйымдастырылған КСРО универсиеттері студенттерінің өнер байқауында Н. Тілендиевтің «Алатау» әнін тамылжыта орындағаны үшін лауреат атанды.

Оралға  жолдама

1971 жылы диплом алған кейіпкеріміз Қазақ КСР Жоғары және орта арнаулы оқу орындары министрлігінің жолдамасымен А. Пушкин атындағы Орал пединститутына келеді. Айта кету керек, оқуда озат, қоғамдық жұмыста белсенді болған Т. Рысбековтың Ақ Жайық өңіріндегі іргелі оқу  орнына  жолдануы  тегін емес.

Өңірімізге, республикамызға танымал тарихшы ғалым, көп жыл бойы Тұяқбай ағамызбен дос болған марқұм Бақтығұл Бірімжаров бұл туралы кезінде естелік айтқаны бар еді. Өткен ғасырдың алпысыншы жылдарының аяғы, жетпісінші жылдардың бас кезінде пединституттың тарих факультетінде қазақ және орыс топтарының оқу үлгерімдері тең болмауына байланысты дау туындапты.

Нақтылап айтқанда, ауылдардан келіп оқып жатқан қандастарымыздың оқу үлгерімі, оқу-әдістемелік іс-шараларды игеруі орыс тобындағы студенттермен салыстырғанда көп артта қалған. Факультет басшылығы осы мәселені институттың ғылыми кеңесіне шығарып, қазақ тобын жауып, оның есебінен орыс тілінде оқытатын қосымша топ ашу жөнінде ұсыныс айтады. Бұл ұсыныс ғылыми кеңес тарапынан қолдау тауып, ол министрлікке жолданады. Мәселенің күрделілігіне байланысты Қазақ КСР Жоғары және орта арнаулы оқу орындары министрі  Қ. Біләловтың тікелей басқаруымен арнайы комиссия құрылады. Комиссия тексеру жұмыстары кезінде тарих факультетіндегі оқу процесін ұйымдастыруда орын алған біраз кемшіліктерді анықтайды. Олардың арасында қазақ тілді оқытушылардың жетіспеушілігі, оқулықтар мен оқу-әдістемелік құралдардың аздығы, негізгі пәндердің бірыңғай орыс тілінде оқытылуы бар. Сондай-ақ факультет басшылығы ауылдан, әсіресе, алыс елді мекендерден келген студенттердің білім деңгейлерін толық ескерілмегендігі, яғни оларды қаладағы және қала маңындағы аудандардағы орыс мектептерін бітіргендермен білімдері тең дәрежеде деп қарауы сынды олқылықтар да болған. Осылайша комиссия шешімімен факультетті ұлттық қадрлармен қамтамасыз ету міндеті қойылады. Міне, Тұяқбай Зейітұлы Оралға осылайша келді. Онымен бірге және кейін де біраз мықты тарихшылар Ақ Жайық өңіріне көш түзеді. Пединститут тарихында олар «70 — жылдықтар» деген атпен қалды. «70 — жылдықтардың»  қатарында Тұяқбай ағамыздың жары Баян Шынтемірова да бар. Жас мамандар өздеріне артылған сенімді толығымен ақтап, факультеттегі қазақ топтарындағы студенттердің білім деңгейінің көтерілуіне, олардың институттың қоғамдық өміріндегі белсенділіктерінің артуына айтарлықтай үлестерін қосты.

«Өмірде  бақытты  әйел  болса, ол  мендей-ақ  шығар»

Тұяқбай Зейітұлы туралы мақала жазып отырып, оның өмірде үлкен табысқа жетуіне, ғылым биігіне көтерілуіне көп үлес қосқан өмірлік серігі туралы айтпай кетуге болмас. Бұған қоса қос ғалымның шаңырақ көтергеніне биыл 45 жыл!

Қазталов ауданының тумасы болып табылатын Баян Ғаббасқызы болашақ жарын ҚазМУ-да жолықтырды. Өзінің сөзімен айтсақ, тағдыр адамды табыстырайын десе, ештеңеге қарамайды екен.

Оған уақыт та, жердің қашықтығы да, басқа да әр түрлі жағдайлар әсер ете алмайды. Екі жас сонау алпысыншы жылдардың аяғында Алматыға білім іздеп барып танысты. Екеуі тарих факультетінің бір тобында оқыды. Тұяқбай Зейітұлы топ старостасы болған екен. Соңғы курста жүргенде алдағы уақытта бірге болуға, өмірдің ащысы мен тұщысын бірге татуға сөз байласты. Екеуі бірге Оралға келіп, пединиститутқа қызметке тұрды. 1972 жылы екі жастың бақыт  тойы  тойланды.

– Алдымнан Тұяқбайды кездестірген тағдырыма ризамын. «Поэзия махаббатпен басталып, парасатпен аяқталады» деп Мұқағали айтқандай, біздің өміріміз де жібектен ескен ботаның бұйдасындай махаббатпен басталып, парасатпен жалғасын тапты. «Осынша уақыт аралығында бізді не біріктірді?» деп кейде өзіме сұрақ қоямын. Ойлап отырсам, бізді біріктірген жағдайлар көп екен.

Біз рухани тұрғыдан бір-бірімізге жақын, үйлесімді адамдар болып шықтық. Екеуміз де ұстаздық мамандықты, тарих ғылымын шексіз жақсы көреміз. Осы жолды таңдағанымызға ризамыз. Ол өзі ғана ғылымның биігіне көтеріліп қойған жоқ, маған да үлкен талаптар қойып, өзімен қатар өсуіме, отбасында жарасымды қарым-қатынастың қалыптасуына жағдай жасады. Жылдар өтсе де, жасымыз біразға келсе де, менің бұрынғыша әдемі, жинақы жүргенімді қалайды. Осы арқылы уақыт ағынын тежеп, менің жастығымды ұзартқысы келетін шығар деп ойлаймын. Маған сыйлық жасағанды ұнатады. Сыйлық жасағанда, мейрамға, туған күнге байланысты құтыла салу емес. Міндетті түрде таңмен ерте тұрып, жеті ақ раушан гүлін сыйлайды. Азаматтың өз жарына мәңгілік көктем сыйлауы деген осы емес пе?! Екеуміз театрға, өнер кештеріне барғанды сүйеміз. Сапарға шыққанды, табиғаттың аясында болғанды жақсы көреміз. Алыс жолдан оралғанда, бір-бірімізді қарсы алу біздің дағдымыз. Айта берсек, біздің ұқсастығымыз, бір-бірімізді толықтырар нәрселеріміз көп-ақ. Өмірде бақытты әйел болса, ол мендей-ақ шығар деп ойлаймын. Өзім кейде осыны айтуға да қорқамын. Кез келгеннің алақанына түсе бермейтін, екінің бірінің бақшасында пісе бермейтін әйел бақыты деген өте нәзік нәрсе ғой. Сол үшін де күніне Құдайға мың рет шүкіршілік етемін, – дейді тарих ғылымдарының докторы Баян  Шынтемірова.

Оксфорд  пен  Кембриджді мойындатқан  тұлға

Тұяқбай Зейітұлының Орал педагогикалық институтындағы ұстаздық жолы оның әрі қарайғы өмір жолына айналғаны белгілі.

Оның жоғары теориялық, әдістемелік деңгейде оқыған дәрістері мен жүргізген семинар сабақтарынан студенттер қалмауға тырысатын. Ал әріптестері,  соның ішінде О. Гришина, В. Ивакин, С. Өтешев сынды кафедраның белді оқытушылары бұл еңбектеріне  жоғары  баға  берді.

Т. Рысбеков Қазақстанның мемлекеттік құрылымы мен тарихи мәселелерін жіті зерттеп, 1973 жылы ҚазМУ-дың жанындағы аспирантураға қабылданды. Аспирантураны мерзімінен бұрын аяқтап, кандидаттық диссертациясын қорғады. 1979 жылы кафедра меңгерушісі ретінде он жылға жуық уақыт қызмет атқарғаннан кейін факультет деканы болып тағайындалды. Үздіксіз ізденіс нәтижесінде 1990 жылы ғылым  докторы  атанды.

Танымал тілші-ғалым, Батыс Қазақстан гуманитарлық университетінің проректоры болған марқұм Отар Әлі Бүркіт кезінде «Егемен Қазақстан» газетіне біздің кейіпкеріміз туралы «Азаматтың үш жолы» деп мақала жазғаны есімізде. Онда Т. Рысбековтың ұстаздық, ғылымдық және басшылық жолдары турасында өзінің ой-пікірімен бөліседі. Басшылық жолы жөнінде баяндаған кезде 1990 жылдар Орал педагогикалық институты үшін күрделі кезең болғанын айтады. «Министрліктің бұйрығы бойынша жіберілген ректорлар тұрақтамай, бірінен соң бірі ауысып жатты. Басшысы жиі ауысқан оқу орнынан береке кетеді екен. Осындай кезде ұжымның тікелей сайлауымен тарих факультетінің деканы Т. Рысбеков ректор болып тағайындалды. Ол институтта жаңа мамандықтардың ашылып, жаңа кафедралардың құрылуына ұйытқы болып, білім ордасының абыройын асқақтатты. Осынау қиын заманда тарих және шет тілдері факультеттері үшін дербес оқу ғимараттары берілді. Институт жанынан ауыл балалары үшін педагогикалық лицей ашылды. Жас оқытушылар ғылыми орталықтарға, аспирантураларға жүйелі түрде жолданды. Ректор Рысбековтың табандылығының арқасында 1996 жылы 65 жылдық тарихы бар оқу орны Батыс Қазақстан гуманитарлық университеті дәрежесіне ие болды», – деп қалам тербеген еді ғалым.

Ал Тұяқбай Зейітұлының 50 жасқа толу мерейтойына орай құттықтау жолдаған сол кездегі ҚР Премьер-министрінің орынбасары, Білім және мәдениет министрі Иманғали Тасмағамбетов оның ғылым докторы, профессор ретінде Ақ Жайық өңірінде үлкен ғылыми мектеп қалыптастырғанын баяндаған. Сонымен қатар Т. Рысбековтың Батыс Европа, АҚШ мемлекеттерінің білім беру жүйелерімен танысып, оларды еліміздің білім беру жүйесін ізгілендіру мен ұлттық мәдени дәстүрге негіздеуге шебер ұштастыра білгенін мақтаныш тұтатынын жеткізген…

Тұяқбай Зейітұлының білім беру саласындағы ерен еңбегі жоғары бағаланып, «ҚР Білім беру саласының үздігі», «Қазақстанның еңбек сіңірген қызметкері» атанды, бірнеше салалық академияның  мүшелігіне  сайланды.

Тұяқбай ағамызды көпшілік басшы ғалым, ұстаз ғана емес, сонымен қатар облыс, республика көлеміндегі қоғамдық істердің ұйытқысы ретінде жақсы біледі.

Облыс орталығының қоғамдық өміріне белсенді араласқаны үшін оған «Орал қаласының құрметті азаматы» атағы берілді.  Бертін келе «ҚР Тәуелсіздігіне 10 жыл» медалін, «Парасат» орденін өңіріне тақты. Сонымен қатар Ресейдің «Ақпараттық қоғамды дамытуға қосқан үлесі үшін» деген халықаралық орденін, Францияның «SPI алтын медалін», Ұлыбританияның «Европалық интеграцияның дамуына жеке үлесін қосқаны үшін» халықаралық марапатын алды. Ал Кембридж университеті оған «2007 жылдың кәсіпқой  маманы»  деген  атақ  берді.

Академик Т. Рысбековтың депутаттық қызметте жүріп те атқарған қызметтері бір төбе. Онымен бірге халық қалаулысы болып сайланған әріптестерінің айтуынша, Тұяқбай Зейітұлы ашықтылығымен, адалдылығымен, парасаттылығымен ерекшеленеді. Депутаттық міндетіне жауапкершілікпен қарап, әр мәселеге жете назар аударуға тырысады.

Оның, әсіресе, еліміздегі білім жүйесіне қатысты заңнама талаптарынан хабары мол. Сол себепті аталмыш сала бойынша өңіріміздегі бюджеттік бағдарлама әкімшілері тарапынан жан-жақты зерттелмей дайындалған жоспарлары мен есептері сан мәрте кері қайтарылды. Осылайша ол мәслихат депутаттарының талқылауларына ұсынылатын құжаттардың талапқа сай әзірленуіне ұйытқы  болып  келді.

Биыл өзінің жетпісінші жазын қарсы алып отырған Тұяқбай Зейітұлының өңірімізге әбден сіңісіп, батысқазақстандықтардың өз адамы болып кеткені мәлім. Тарих ғылымдарының докторы,  Л. Гумилев атындағы Еуразия университетінің профессоры Хангелді Әбжановтың сөзімен айтсақ, оның кіндік қаны тамып, балалық шағы өткен Таразы мен Таласы Батысқа айналды. Сөйтіп, «Өзі жақсыға қай-қайда да бір кісілік орын барлығын» өнегелі өмірімен  дәлелдеді.

Сәкен   МҰРАТҰЛЫ,
(«Орал  өңірі» №87, 20 шілде 2017 ж.) 

С уважением к родной истории

Туякбай Зеитович Рысбеков в представлении не нуждается – его заслуги как выдающегося педагога и общественного деятеля отмечены не только в нашей области и стране, но и за ее пределами. На пороге своего 70-летия Туякбай Зеитович по-прежнему полон сил и планов на будущее.

               На счету Т.З. Рысбекова – 640 научных и научно-методических трудов, в том числе 11 монографий и очерков, 26 учебных и методических пособий, 384 публикации в научных сборниках и журналах, 142 публикации в СМИ. Большинство его работ издавались в Казахстане, некоторые труды также изданы в Англии, Германии, России и поэтому известны широкой научной общественности в мире. Также ученый является редактором 16 книг, рецензентом 58 научных работ. 

        Туякбай Зеитович получил педагогическое образование, год отработал в школе села Акколь Джамбульской области. Встреча с видными учеными Казахстана Толегеном Тажибаевым и Мауленом Балакаевым раз и навсегда определила его жизненное призвание – путь в науку. Т. Рысбеков окончил КазГУ имени Кирова, был направлен молодым преподавателем в Уральский педагогический институт имени А.С. Пушкина. В 1977 году он защищает кандидатскую диссертацию, вскоре после этого получает звание доцента. А в 1990 году Туякбай Зеитович становится доктором исторических наук. 
С сердечной теплотой вспоминает он своих учителей и наставников, давших ему путевку в жизнь. Это знаменитые историки Манаш Козыбаев, Кенес Нурпеисов, первый научный руководитель молодого аспиранта Дина Исабаевна Дулатова. Ранние труды Туякбая Зеитовича посвящены советской истории, культурно-просветительской деятельности того времени, становлению образования, охватывают достаточно широкий исторический период. 

        Т.З. Рысбеков является автором многочисленных научных исследований, посвященных становлению казахской государственности, тюркской культуре в соответствии с орхонскими памятниками письменности, раннефеодальным отношениям в казахской истории, формированию казахстанского патриотизма в новейший исторический период и др. 

        Трудовую династию педагогов блестящий ученый сформировал и в собственной семье – преемственность, честность и преданность делу стали главными принципами. Его супруга Баян Шинтемирова, является для него мощной поддержкой, коллегой и единомышленницей. Состоялись в научной стезе и три дочери профессора. Средняя дочь, Ляззат Рысбекова, помимо научной среды, также последовала примеру отца и в общественной деятельности, став депутатом Уральского городского маслихата. 
        Как признается сам Т.З. Рысбеков, совмещать активную общественную, научную деятельность, обязанности руководителя с родительским долгом и заботой о семье стало для него делом многолетней привычки, строгого порядка и самодисциплины.

        Несмотря на то, что Туякбай Зеитович находится на заслуженном отдыхе, он по-прежнему в строю, ведет активную общественную деятельность, участвует в жизни области и страны. Так, с 1995 года он избирался неоднократно депутатом, представлял интересы жителей городских избирательных округов и сельской местности. Немало труда Туякбай Зеитович посвятил решению проблемных вопросов Казталовского района касательно ремонта автомобильных дорог, улучшения водоснабжения, борьбы с безработицей, обеспечения сел надлежащей инфраструктурой.
        Также Туякбай Зеитович входит в общественный совет по координации вопросов изучения национальной истории, который работает в области с 2013 года. Как отметил Т.З. Рысбеков, многие исторические вопросы приобретают новую актуальность в связи с программной статьей Президента «Взгляд в будущее: модернизация общественного сознания». 

        – Глава государства поставил задачу воспитания нового казахстанского патриотизма, формирования исторического самосознания. Сегодня историческая наука вступает в качественно новый этап своего развития. По поручению Президента инициированы проекты «100 новых лиц Казахстана», «Туған жер». В стороне от этой важной работы не могут быть и ученые, преподаватели истории, студенты, представители интеллигенции области. Изучение истории необходимо не только для науки как таковой, а прежде всего для извлечения уроков из прошлого, без которого немыслимо понимание настоящего и предвидение будущего. В свете новых задач, стоящих перед исторической наукой мы должны изменить методологию исследований. Есть темы, требующие критического осмысления и систематизации. Среди них – история ранних государственных образований на территории современного Казахстана, существовавших до создания Казахского ханства. Недостаточно исследованы побудительные мотивы национально-освободительных восстаний, всколыхнувших казахскую степь. Мало исследована деятельность западного крыла движения Алаш Орды, – сказал Туякбай Зеитович.

        В настоящее время вышли в свет две книги, посвященные личности ученого и его научным открытиям, – «Рысбеков Туякбай Зеитович – библиографический указатель ученых Казахстана», где освещены основные периоды жизни и научно-педагогической деятельности, а также хронологический указатель трудов, научных статей, список докторских, кандидатских и магистерских диссертаций, выполненных под руководством профессора, и второе издание книги «Исторические личности: время и жизненный путь». Готовятся к выпуску избранные произведения Т.З. Рысбекова в пяти томах. 
        Туякбай Зеитович Рысбеков является академиком Академии гуманитарных наук (1995 г.), Академии социальных наук РК (1996 г.), Балтийской педагогической Академии (1996 г.), Академии социальных и педагогических наук (Москва, 1997 г.), Международной академии наук Высшей школы (1997 г.), членом-корреспондентом Петровской академии (2003 г.), Академии информатизации (2005 г.), Академии высшей школы Казахстана (2006 г.), Международной Евразийской академии (2007 г.), членом Политсовета Международного Евразийского движения (2004 г.), Клуба ректоров европейских вузов (2006 г.). Его заслуги отмечены множеством наград и присвоением почетных званий. Немало было сделано и в Западно-Казахстанском государственном университете имени М. Утемисова в то время, когда его возглавлял Т.З. Рысбеков. Ректорству в ЗКГУ профессор посвятил 18 лет своей жизни. Первые шаги вуза в Болонский процесс были сделаны под его руководством. 

        Находясь на заслуженном отдыхе, ученый по-прежнему много времени уделяет изучению истории, особенно его интересуют мало изученные факты из жизни Западного региона, который стал колыбелью становления многих исторических личностей и развития исторических процессов, так или иначе повлиявших на страну в целом. Туякбай Зеитович является поборником исторической правды, много его трудов посвящено личности хана Жангира, народным восстаниям, истории голодомора и насильственной коллективизации в Приуралье. 

        – Это весьма увлекательно – шаг за шагом изучать историю Приуралья по всем проблемам, закрывая белые пятна в ней, изучая документы, которые долгое время были скрыты в архивах под грифом «Секретно». В отношении истории, конечно, есть, над чем целенаправленно поработать. Ведь история может быть историей только в том случае, если она правдива. Когда ее страницы не переписываются под чьим-то влиянием, тогда от нее будет большая польза. Ход истории – все наши лишения, ошибки, пути становления – все они играют роль в дальнейшем развитии нашей страны. Чтобы быть убедительными и правдивыми в изложении и анализе различных исторических событий, специалистам-историкам необходимо дать возможность работать с теми материалами, которые до сих пор являются засекреченными, недоступными. Правда не должна скрываться от населения. Тогда и история принесет большую пользу, – уверен Т.З. Рысбеков.

                                                                                         Антонина СТАРКОВА,
(«Приуралье» № 87, 20 июля 2017 г.)

